
Til fjárlaganefndar Alþingis, 
b.t. Sigurjóns Þórðarsonar, formanns

Góðan dag,

Ég óska eftir að fjárlaganefnd taki til athugunar 50 milljóna króna fjárstuðning til frekari 
rannsóknar og sannprófunar á forsendum íslensks þorskstofnmats. Beiðnin byggir á sjálfstæðri 
greiningarvinnu Bláa hagkerfisins og óbirtri skýrslu sem ég hef unnið að.

Aðferðin byggir á samanburði skráðra afla- og aðgerðagagna og opinberra stofnmælinga yfir 
tíma. Vísitölur eru bornar saman og athuguð næmni þeirra fyrir tímabilavali og kvörðun. Næsta 
skref er að staðla veiðigögn fyrir raunverulega sókn, skip, árstíma og svæði og sannprófa 
mismunandi forsendur með aldursgreindum gögnum og óháðri sérfræðirýni.

Frumgreiningin hefur leitt í ljós frávik sem gefur tilefni til að rannsaka mögulegt vanmat á 
nýtanlegum þorskstofni. Ef sú tilgáta fær stuðning í frekari sannprófun gæti niðurstaðan haft 
verulega þýðingu fyrir mat á veiðiþoli og verðmætasköpun í sjávarútvegi. Hér er um 
rannsóknartilgátu að ræða, ekki staðfesta ráðleggingu um aukna veiði.

Söguleg endurskoðun stofnmatsins á árunum 2019–2021 sýnir að breytingar á forsendum geta 
haft umtalsverð áhrif á metna stofnstærð. Markmiðið er að rannsaka núverandi forsendur með 
sambærilegri nákvæmni og sömu kröfum til gagna og prófana, hvort sem niðurstaðan verður 
hækkun, lækkun eða lítil breyting.

Óskað er eftir stuðningi til að kosta:
• Frekari gagnavinnslu, gæðaprófanir og samræmingu heimilda.
• Staðlun veiðivísitalna og aldursgreinda sannprófun.
• Prófun valkosta í stofnmati og mat á áhrifum þeirra á ráðgjöf.
• Óháða sérfræðirýni og rekjanlega greinargerð um aðferð, óvissu og niðurstöður.

Frekari úrvinnsla af þessu umfangi er ekki framkvæmanleg með því fjármagni sem ég hef nú til 
umráða. Ég er tilbúinn að leggja fram afmarkaða verk- og kostnaðaráætlun fyrir 50 milljóna króna 
stuðninginn, ásamt tillögu að verkefnisáföngum og skilum.

Skýrslan fylgir ekki erindinu og ég læt hana ekki af hendi með þessari beiðni. Hér er aðeins greint 
í stuttu máli frá aðferðinni og tilefni frekari rannsóknar. Ég get gert grein fyrir 
rannsóknarspurningunni og fyrirhugaðri vinnu á fundi án þess að afhenda skýrsluna.

Ég óska eftir að nefndin taki beiðnina til athugunar og gefi mér kost á stuttum fundi til að kynna 
verkefnið og skýra fjárþörfina.

Með kveðju,
Svanur Guðmundsson
Bláa hagkerfið
svanur@arcticeconomy.com

